
ungakwati kuchuma ku webusayithi yetinsita yaka SASSA kunobe nguyiphi idivayisi lekwati kusebentisa i-inthanethi

Vula siphecululi sedivayisi, sibonelo i-Google Chrome noma i-Microsoft Edge, bese uthayipha https://services.sassa.gov.za 

Lesiphecululi sitofaka le webusayithi bese sikuyisa ekhasini lasekhaya letinsita taka SASSA te inthanethi lapho kudzingeka kutsi 
ukubhalise kute utfole tinsita letehlukene.

Kute ubhalise, chofota Inkinobho yekubhalisa bese uniketa imininingwane yakho. Uma sewucedzile chofota inkinobho 
yekulondvolota kute uchubeke.

Iphinikhodi yesikhatsi lesisodvwa (OTP) itawutfunyelwa kudivayisi yakho yeselula kute kucinisekiswe kubhaliswa. Thayipha 
iphinikhodi esikhaleni lesiniketiwe kute ucedzelele kubhalisa. Nyalo sewutakwati kutfola tinsita te-inthanethi taka-SASSA.

Sicela ugcine siphecululi sivuliwe ngalesikhatsi ulindze Iphinikhodi. Uma uvala siphecululi, ungabuyela futsi esikrinini 
sekungena ucele iphinikhodi lensha.

Esikrinini sasekhaya ungatfola tinsita letehlukene taka-SASSA, kodvwa ngitawuchaza kutsi usifaka njani sicelo semali 
yesibonelelo sahulumeni njengesibonelo

lokulandzelako, chofota lakutsi khona “Faka sicelo Sesibonelelo Sikahulumeni” bese ukhetsa luhlobo lwesibonelelo lofuna kufaka sicelo kuso, kute 
ufanekise asisebentise sibonelelo sahulumeni sebantfu labadzala njengesibonelo.
Nyalo utawubona lifomu lesicelo, sicela ugcwalise luhlu lwemibuto lekuhlola futsi ucinisekise kutsi tonkhe tikhala tigcwaliswe ngendlela lefanele 
njengekusho kwedokhumenti yakho yamatisi.
Sizatfu salemibuto kukuniketa luhlu lwemadokhumenti ladzingekako lasekelako. Sicela utsembeke ngalokusemandleni akho mawuphendvula imibuto 
ngoba kungasho liciniso kutawubambelela sicelo sakho futsi kungase kuholele ekushushisweni kwebugebengu.
Sicela ucinisekise kutsi ulandza lifomu lemvumo yaka SASSA kanye ne-Afidavithi ye-SASSA yesicelo sakho ngekusebentisa tichumanisi letichofotekako 
ngaphambi kwekuchubeka.
Uma udzinga lusito lolunemininingwane lengetiwe, ungasebentisa luhlu lwemibuto lotikhetsela lona kute ukhetse kutsi yini ledzingekako futsi ucondzise 
eluhlelweni.

Nyalo sewungagcwalisa lifomu lesicelo sesibonelelo kanye ne-afidavithi lekhicitwe i-SASSA ngekuniketa imininingwane 
ledzingekako njengoba ibonakala ekhasini lewebhu bese uchofota inkinobho letsi chubekela esigabeni lesilandzelako.

Utawuyalelwa ku webusayithi yetinsita yaka SASSA kute ufake emadokhumenti lasekelako. Khumbula kutsi ungatfola 
uphindze uphrinte i-afidavithi lekhicitwe i-SASSA kanye nemvumo yelifomu lekukhokhelwa ebhange nakuwebusayithi  
ye-inthanethi yetinsita yaka SASSA .

Nyalo iwebusayithi itawuveta onkhe emadokhumenti ladzingekako futsi ivete kutsi ngimiphi imibhalo lesele kute sicelo 
sipheleliswe.

Lamanye emadokhumenti lasekelako kufanele acinisekiswe emaphoyiseni ngaphambi kwekutsi afakwe futsi afakwe nge-
fomethi leyemukelekile.

Kucedzela sicelo, chofota inkinobho letsi TFUMELA EMADOKHUMENTI!! Wente kahle!

Nyalo sewutawutfola i-SMS noma i-imeyili yekucinisekisa kutfunyelwa kwakho nenombolo lebalulekile yemibuto 
nereferensi yesikhatsi lesitako. Lusuku lekufaka sicelo lusuku lapho i-SASSA itfola khona onkhe amaphepha ladzingekako 
lasekela sicelo sakho

